
samanja menoesia, dengen pake moeloet manis aken bikin orang poenja katjilaka'än.”

No. 10 „Neraka Han Ping Gak” terendem dalem bloembangan aèr ijs;
No. 11 Neraka „Twat Khak Gak” terklokop antero koelitnja;
No. 12 Neraka „Thioe Tjhiang Gak” tertarik keloewar sa'isi peroetnja;

„dalem 3 Neraka ini ada mengoekoem siksa pada orang-orang njang timpo hidoepnja ada berboewat kasalahan: memake timbangan, takeran, dan oekoeran palsoe, aken bikin bodo pada sesamanja menoesia njang tida mengerti, serta memboetain pada orang njang melèk matanja.”

No. 13 Neraka „Joe O Gak" ter'goreng dalem minjak njang bedidi;
No. 14 Neraka „Bik Am Gak” tertoetoep dalem kamar njang gelap goelita;
No. 15 Neraka „Too San Gak” terlemparken di atas goenoeng njang tertaboer piso;

„dalem 3 Neraka ini ada mengoekoem siksa pada orang-orang njang timpo hidoepnja ada berboewat kasalahan: mengandelken kakoewatannja menghinaken pada sesamanja menoesia njang berkalahan, atawa orang kaja njang pake kakoewasa'ännja, menghinaken pada orang meskin, njang tiada ada kamampoean bisa membales.”

No. 16 Neraka „Hiat Tie Gak” terendem dalem bloembangan darah;

